
ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2019 թվականի օգոստոսի 1-ի N 985-Ա որոշման համաձայն Անասնաբուժասանիտարիայի և բուսասանիտարիայի ծառայությունների կենտրոն ՊՈԱԿ-ը լուծարվել է, սակայն գործառույթները վերապահվել են «Ագրոքիմիական ծառայություն» պետական ոչ առևտրային կազմակերպությունը, որը Հայաստանի Հանրապետության կառավարության 2020 թվականի հունվարի 30-ի «Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ  փոփոխություններ կատարելու մասին» N 79-Ն որոշման համաձայն վերանվանվել է «Գյուղատնտեսական ծառայությունների կենտրոն» պետական ոչ առևտրային կազմակերպության (այսուհետ՝ Կազմակերպություն): 
Միաժամանակ ղեկավարվելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասով, «Կառավարչական իրավահարաբերությունների կարգավորման  մասին» Հայաստանի Հանրապետության օրենքի 5-րդ հոդվածի 6-րդ և 7-րդ մասերի դրույթներով անհրաժեշտություն է առաջացել Հայաստանի Հանրապետության սեփականությունը հանդիսացող տարածքները համաձայն N 1 հավելվածի հանձնել անժամկետ ու անհատույց օգտագործման իրավունքով Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպությանը, ինչպես նաև «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպությանն ամրացված շենքերից՝ համաձայն N 2 հավելվածի, հետ վերցնել տարածքներ և անհատույց ու անժամկետ օգտագործման իրավունքով ամրացնել Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպությանը:  
2. Ընթացիկ իրավիճակը և խնդիրները
[bookmark: _GoBack]Կազմակերպությունն իրեն վերապահված գործառույթների շրջանակներում իրականացնում է 2020 թվականի դեկտեմբերի 30-ի N 2215-Ն որոշմամբ հաստատված միջնաժամկետ ծախսային ծրագրերը, մասնավորապես «Գյուղատնտեսկան կենդանիների պատվաստում», Անասնաբուժական ծառայությունների իրականացում, «Հայաստանի Հանրապետությունում խոշոր եղջերավոր կենդանիների համարակալում և հաշվառում», ինչպես նաև «Բույսերի պաշտպանության միջոցառումների իրականացում» ծրագրերի շրջանակներում նախատեսված միջոցառումները։ 
Ծրագրերն իրականացվում են Կազմակերպության տարածաշրջանային մասնաճյուղերի աշխատակիցների՝ համայնքերը սպասարկող անասնաբույժների, համաճարակաբանների, ագրոնոմների միջոցով։
 Հարկ է նշել, որ Կազմակերպության աշխատակիցներն իրենց գործունեությունն իրականացնում են ՀՀ կառավարության 2011 թվականի նոյեմբերի 10-ի «Հայաստանի Հանրապետության կառավարության 2011 թվականի մայիսի 5-ի N 630-Ն, N 631-Ն և N 637-Ն որոշումների կատարումն ապահովող միջոցառումների մասին» N 1640-Ն որոշմամբ (այսուհետ՝ Որոշում) սահմանված տարածքներում՝ առանց որևէ իրավական հիմքի։
3. Կարգավորման նպատակը և բնույթը
Ուստի որոշման նախագծով նախատեսված փոփոխությունները բխում են Կազմակերպության տարածաշրջանային մասնաճյուղերի աշխատակիցների բնականոն և իրավաչափ գործունեության ապահովման անհարժեշտությունից։ 
Միաժամանակ լրացուցիչ ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի ավելացում կամ նվազում չի նախատեսվում:   
4.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ էկոնոմիկայի նախարարության համապատասախան ստորաբաժանումների կողմից։
5.  Ակնկալվող արդյունքը 
Նախագծի ընդունմամբ հնարավորություն կընձեռնվի տարածաշրջանային մակարդակով ապահովելով համայնքերը սպասարկող անասնաբույժների, համաճարակաբանների աշխատանքային իրավաչափ գործունեությունը իրենց կողմից զբաղեցրած տարածքներում՝ պատվաստանյութերի պահպանման, բաշխման և կիրառման, ինչպես նաև արյան նմուշների հավաքագրման և հաշվառման, կատարված աշխատանքերի հսկողության, ամփոփման, անասնաբուժական ուղեկցող փաստաթղթերի տրամադրման բնականոն գործընթացները։  
Միաժամանակ կապահովի նաև բույսերի վնասակար օրգանիզմների` մկնանման կրծողների, մորեխների, ինչպես նաև բազմամյա տնկարկների հիմնական վնասատուների ու հիվանդությունների հայտնաբերման, հաշվառման, տարածման արեալների և վնասակարության տնտեսական շեմերի ճշտման միջոցառումների իրականացման գործընթացները։ 

